
Apakah kegunaan Hijuven 200

Hijuven 200 adalah sejenis Vitamin E
dan ia adalah disyorkan untuk pesakit
dengan keadaan kesihatan seperti
berikut:

- Kolesterol tinggi

- Gangguan peredaran periferi yang
mengiringi penyempitan arteri

Bagaimana Hijuven 200 berfungsi

Hijuven 200 mengandungi DL-
Tocopheryl Nicotinate. la adalah sejenis
Vitamin E yang menunjukkan
penambahbaikan dalam metabolisme
lipid, peningkatan peredaran darah
mikro, perlindungan dinding vaskular,
perencatan pengumpalan platelet dan
pemulihan tekanan separa oksigen arteri.

Sebelum menggunakan Hijuven 200
- Bila tidak boleh menggunakan

Anda tidak boleh mengambil Hijuven
200 jika anda mempunyai hipersensitiviti
terhadap sebarang bahan yang
disenaraikan dalam Bahan-bahan
kandungan

Mengandung dan menyusukan anak

Jangan ambil Hijuven 200 jika anda
mengandung, sedang merancang untuk
mengandung atau mungkin mengandung.

Jangan ambil Hijuven 200 jika anda
sedang menyusukan anak. Dapatkan
nasihat doktor atau ahli farmasi sebelum
mengambil sebarang ubat.

- Sebelum menggunakan Hijuven 200

Sebelum anda mengambil Hijuven 200,
anda perlu memberitahu pakar perubatan
anda jika anda mempunyai:

- Gangguan sistem pencernaan

- Masalah dermatologi

- Jika mengambil ubat-ubat lain

Beritahu doktor jika anda
menggunakan sebarang ubat lain,
termasuk ubat yang dibeli tanpa
preskripsi dari farmasi, pasaraya, atau
kedai makanan kesihatan.

Setakat ini, tiada interaksi dilaporkan
semasa menggunakan Hijuven 200
dengan ubat-ubatan lain.

Cara menggunakan Hijuven 200
- Berapa banyak harus digunakan

Ikut arahan doktor atau ahli farmasi

anda dengan teliti. la mungkin berbeza

dari maklumat di dalam risalah ini.
Jika anda tidak memahami arahan

pada label ubat anda, sila rujuk kepada

doktor atau ahli farmasi.

Dos untuk orang dewasa ialah 3 kapsul

dalam sehari dan dibahagikan kepada
tiga dos. Hijuven 200 diambil secara
oral.

Pakar perubatan anda boleh menukar

dos anda. JANGAN menukar dos anda

tanpa berbincang dengan pakar
perubatan anda.

- Bila perlu digunakan

Ikut arahan doktor atau ahli farmasi
anda.

- Berapa lama perlu digunakan

Dos dan tempoh terapi bergantung
kepada tindak balas badan individu.

Sila berhenti mengambil Hijuven 200
jika anda mengalami apa-apa kesan
sampingan. Jika tidak, Hijuven 200
adalah selamat untuk penggunaan
jangka masa panjang.

- Jika terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat
ini.

Ambil dos yang terlepas sebaik sahaja
anda teringat. Sekiranya sudah hampir
masa untuk dos seterusnya, abaikan
dos terlepas dan tunggu untuk
mengambil dos seterusnya pada masa
biasa. Jangan ambil dos berganda
untuk menggantikan dos yang terlepas.

Jika_ mengambil berlebihan (terlebih

dos)

Rawatan untuk terlebih dos harus
bersimptom dan menyokong.

Semasa menggunakan Hijuven 200

Perkara yang perlu dilakukan

Ambil ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Hijuven 200.

Beritahu doktor anda dengan segera
jika anda menjadi hamil semasa
menggunakan ubat ini.

Beritahu doktor anda jika anda sedang
menyusu anak.

Perkara yang tidak boleh dilakukan

Jangan berhenti menggunakan ubat ini
kecuali diarahkan oleh doktor anda.

Jangan mula mengambil sebarang ubat
baru tanpa berbincang dengan doktor
atau ahli farmasi anda.

Jangan berkongsi Hijuven 200 dengan
sesiapa, walaupun mereka mempunyai
simptom atau penyakit yang sama.

Perkara yang perlu diberi perhatian

Beritahu doktor atau ahli farmasi anda
secepat mungkin jika anda berasa
kurang sihat ketika anda menerima
Hijuven 200.

Hijuven 200 mungkin mempunyai
kesan sampingan yang tidak diingini.

Semua ubat-ubatan mempunyai kesan
sampingannya tersendiri.
Kadang-kadang kesan sampingan
adalah serius, namun kebanyakan
kesan sampingan adalah tidak serius.
Anda mungkin memerlukan rawatan
perubatan jika anda mendapat beberapa
kesan sampingan.

Kesan-kesan sampingan

Seperti ubat-ubatan lain, Hijuven 200
boleh menyebabkan kesan sampingan,
walaupun bukan semua orang
mengalaminya.

Hijuven 200 boleh menyebabkan kesan-
kesan sampingan yang berikut:

1. Pencernaan: Anorexia, ketidakselesaan
perut, sakit perut, loya, cirit-birit dan
sembelit jarang berlaku.

2. Hipersensitiviti: letusan kulit jarang
berlaku. Ubat perlu dihentikan jika gejala
seperti ini muncul.

3. Lain-lain: sensasi panas jarang
berlaku.

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Public >Reporting Side
Effects to Medicines (ConSERF) or
Vaccines (AEFI)].

Cara penyimpanan dan pelupusan
Hijuven 200

- Penyimpanan

Jauhi semua ubat daripada kanak-
kanak.

Hijuven 200 perlu disimpan di bawah
30°C

- Pelupusan

Ubat-ubatan tidak harus dilupuskan
melalui air buangan atau sisa isi
rumah. Sila rujuk kepada ahli farmasi
anda mengenai cara yang betul untuk

melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut
- Rupa dan warna produk

Kapsul lembut Hijuven 200 adalah
berwarna oren. Setiap kapsul
mengandungi 200mg dl-a-tocopheryl
nicotinate.

- Bahan-bahan kandungan
- Bahan aktif
DL-Tocopheryl Nicotinate

- Bahan tidak aktif
Macrogol 6000
Methylcellulose
Talc
Light Anhydrous Silicic Acid
Hydrated Silicon Dioxide
Crystalline Cellulose

- Nombor MAL
MAL19940373XCR

Pengilang

Shibakawa Plant of Fuji Capsule Co.,
Ltd.

789 Kamiyuno, Fujinomiya-shi,
Shizuoka, Japan

Pemegang Pendaftaran Produk

Eisai (Malaysia) Sdn Bhd (18039-D)
Unit 701D, Level 7, Tower D, Uptown 5,
No. 5, Jalan SS21/39, Damansara
Uptown,

47400 Petaling Jaya,

Selangor, Malaysia.

